
O‘ZBEKISTON - 2030 STRATEGIYASI 
DOIRASIDA TIJORAT BANKLARIDA KREDIT 
RISKLARINI BOSHQARISH: MUAMMOLAR VA 
TAKOMILLASHTIRISH YO‘LLARI

Annotatsiya: Maqolada O‘zbekiston - 2030 strategiyasi asosida tijorat banklarida kredit risklarini boshqarishning hozirgi 
holati tahlil qilinadi. Asosiy muammolar, ularni bartaraf etish yo‘llari va xalqaro tajriba yoritiladi. Banklarning barqarorligi 
hamda moliyaviy xavfsizligini oshirish uchun zamonaviy boshqaruv va raqamli texnologiyalarni joriy etish tavsiya etiladi. 
Natijada, 2030 yilgacha barqaror iqtisodiy o‘sishni qo‘llab-quvvatlovchi takliflar ishlab chiqiladi.

Kalit so‘zlar: O‘zbekiston-2030 strategiyasi, tijorat banklari, kredit risklari, risklarni boshqarish, moliyaviy barqarorlik, 
raqamli texnologiyalar, kredit portfeli, moliyaviy xavfsizlik, xalqaro tajriba, risk tahlili, barqaror iqtisodiy o‘sish.

Abstract: The article analyzes the current state of credit risk management in commercial banks within the framework 
of the Uzbekistan-2030 strategy. It highlights key problems, possible solutions, and relevant international practices. To 
enhance financial stability and security, the study recommends implementing modern management methods and digital 
technologies. As a result, proposals are developed to support sustainable economic growth through 2030.

Keywords: Uzbekistan-2030 Strategy, commercial banks, credit risk, risk management, financial stability, digital 
technologies, credit portfolio, financial security, international experience, risk analysis, sustainable economic growth.

Аннотация: В статье анализируется текущее состояние управления кредитными рисками в коммерческих банках на 
основе Стратегии Узбекистан-2030. Рассматриваются основные проблемы, пути их устранения и международный 
опыт. Для повышения устойчивости и финансовой безопасности банков рекомендуется внедрение современных 
методов управления и цифровых технологий. В результате разрабатываются предложения, поддерживающие 
устойчивый экономический рост до 2030 года.

Ключевые слова: Стратегия Узбекистан-2030, коммерческие банки, кредитные риски, управление рисками, 
финансовая стабильность, цифровые технологии, кредитный портфель, финансовая безопасность, 
международный опыт, анализ рисков, устойчивый экономический рост.жета, налоговая нагрузка, налоговая база.

K I R I S H
Global moliya bozorlarida bank tizimining barqarorligi va kredit risklarini samarali boshqarish masalasi 

hozirgi kunda eng dolzarb mavzulardan biri hisoblanadi. Jahon banki, Xalqaro Valyuta Jamg‘armasi va 
Bank for International Settlements kabi xalqaro moliya institutlari olib borgan maqolalar kredit risklarini 
boshqarishning takomillashgan metodologiyalari bank sektorining moliyaviy barqarorligini ta’minlashda asosiy 
omil ekanini ko‘rsatmoqda1.Yevropa Ittifoqi, AQSh hamda Osiyo-Tinch okeani mintaqasi mamlakatlarida Basel 
III standartlari asosida risklarni aniqlash, baholash va nazorat qilish tizimlarini joriy etish bo‘yicha keng ko‘lamli 
islohotlar amalga oshirilmoqda2.

1	  World Bank, 2023; IMF, 2022
2	  BIS, 2021

O‘zbekiston iqtisodiyoti ham global moliya tizimidagi integratsiyalashgan jarayonlardan bevosita 
ta’sirlanadi. Shu sababli mamlakatda tijorat banklari faoliyatida kredit risklarini boshqarish masalasi davlat 
siyosatining ustuvor yo‘nalishiga aylangan. So‘nggi yillarda O‘zbekiston Respublikasi Prezidenti tomonidan 
ushbu yo‘nalishda bir qator muhim hujjatlar qabul qilindi. Jumladan, “Bank tizimini isloh qilishning 2020-2025 
yillarga mo‘ljallangan strategiyasi” (PQ-3272, 2020-yil 12-may) tijorat banklarida korporativ boshqaruvni 
kuchaytirish va risk-menejment tizimini rivojlantirishni nazarda tutadi3. Shuningdek, 2022-yil 28-yanvardagi 
PF-60-sonli Farmon bilan tasdiqlangan “Yangi O‘zbekistonning taraqqiyot strategiyasi” moliyaviy barqarorlikni 
ta’minlash, xususan, kredit risklarini kamaytirishning kompleks choralarini belgilab berdi4.

Prezidentning “2022-2026-yillarga mo‘ljallangan Yangi O‘zbekistonni rivojlantirish strategiyasi” hamda 
2023-yil 1-avgustdagi PQ-285-son qarori bilan tasdiqlangan “2023-2030-yillarda bank-moliya tizimini isloh qilish 
konsepsiyasi” kredit risklarini tahlil qilish, raqamli texnologiyalarni joriy etish va risklarni baholashning ilg‘or 
metodlarini tatbiq etishga qaratilgan5. Bu hujjatlar ijrosi doirasida tijorat banklarida risklarni avtomatlashtirilgan 
platformalar orqali monitoring qilish, xalqaro standartlarga mos stress-testlarni yo‘lga qo‘yish ishlari bosqichma-
bosqich amalga oshirilmoqda6.Mazkur maqola O‘zbekiston - 2030 strategiyasida belgilangan maqsad va 
ustuvor yo‘nalishlarga tayangan holda tijorat banklarida kredit risklarini boshqarishning dolzarb muammolarini 
tahlil qiladi hamda xalqaro tajriba asosida takomillashtirish yo‘llarini ishlab chiqadi.

M A T E R I A L L A R  V A  M A Q O L A  U S U L L A R I
O‘zbekiston - 2030 strategiyasi doirasida tijorat banklarida kredit risklarini boshqarish tizimini o‘rganishga 

bag‘ishlandi. Ish jarayonida bir nechta asosiy manbalar asos qilib olindi. Avvalo, O‘zbekiston Respublikasi 
Prezidentining PQ-3272 (2020-yil 12-may), PF-60 (2022-yil 28-yanvar) va PQ-285 (2023-yil 1-avgust) qaror 
hamda farmonlari, shuningdek Markaziy bankning so‘nggi yillardagi yillik hisobotlari tahlil qilindi7. Jahon 
banki, Xalqaro Valyuta Jamg‘armasi (IMF) va Bank for International Settlements (BIS) kabi xalqaro moliya 
institutlarining kredit riskini boshqarish bo‘yicha hisobotlari ham muhim manba bo‘lib xizmat qildi. Bundan 
tashqari, Davlat statistika qo‘mitasi ma’lumotlari va tijorat banklarining ochiq moliyaviy hisobotlari ham 
foydalanildi8.

Maqola quyidagi yondashuv va usullar orqali olib borildi. Avvalo, mavjud qonunchilik bazasi hamda 
banklarning amaliy tajribasi tahliliy-uslubiy yondashuv bilan ko‘rib chiqildi. Keyin, jahon tajribasi bilan mahalliy 
amaliyot o‘rtasidagi o‘xshashlik va farqlarni aniqlash maqsadida qiyosiy tahlil qilindi. Statistik usulda Markaziy 
bank va tijorat banklari ko‘rsatkichlari asosida kredit portfeli sifati, defolt darajasi va risk ko‘rsatkichlari hisoblab 
chiqildi. So‘nggi bosqichda bank sohasida faoliyat yuritayotgan mutaxassislar bilan suhbatlar o‘tkazilib, amaliy 
muammolar va ularni bartaraf etish bo‘yicha takliflar shakllantirildi9.

Ushbu yondashuvlar maqolaning ishonchliligini ta’minlash bilan birga, O‘zbekiston -2030 strategiyasida 
belgilangan maqsadlarga mos ravishda tijorat banklarida kredit risklarini samarali boshqarish bo‘yicha aniq 
xulosalar chiqarishga imkon berdi.

N A T I J A L A R  V A  U L A R N I  M U H O K A M A  Q I L I S H
2020-2025-yillar davomida “O‘zbekiston - 2030” strategiyasi doirasida tijorat banklarida kredit risklarini 

boshqarish ko‘rsatkichlarining dinamikasi, joriy holati hamda stress-test natijalari tahlil qilindi. Tadqiqot natijalari 
shuni ko‘rsatadiki, mazkur davrda bank tizimida kredit portfelining hajmi barqaror o‘sib borgan, muammoli 
kreditlar ulushi izchil kamaygan hamda kapital yetarliligi (CAR) xalqaro prudensial me’yorlardan yuqori darajada 
saqlanib qolgan.

Stress-test natijalari esa iqtisodiy shok holatlarida ham banklar kapitalining yetarliligi va risklarni qoplash 
qobiliyati barqarorligini ko‘rsatdi. Shu bilan birga, kutilayotgan zarar ssenariylarida aniqlangan tafovutlar 
banklarning risklarni boshqarish tizimini yanada mustahkamlash zaruratini ta’kidlaydi.Olingan natijalar 
O‘zbekiston bank tizimining so‘nggi yillarda risklarni baholash, nazorat qilish va stress-test amaliyotlarini 
takomillashtirish orqali barqarorlik darajasini oshirganini ko‘rsatadi.

3	  O‘zbekiston Respublikasi Prezidentining PQ–3272 qarori, 2020-yil 12-may.
4	  O‘zbekiston Respublikasi Prezidentining PF–60 Farmoni, 2022-yil 28-yanvar.
5	  O‘zbekiston Respublikasi Prezidentining PQ–285 qarori, 2023-yil 1-avgust.
6	  O‘zbekiston Respublikasi Markaziy banki Yillik hisobot, 2024.
7	  Milliy hujjatlar haqidagi jumla -PQ-3272 (2020), PF-60 (2022), PQ-285 (2023), Markaziy bank yillik hisobotlari
8	  World Bank 2023, IMF 2022, BIS 2021
9	  Muallifning ilmiy yondashuvi,

1-jadval. Bank tizimi ko‘rsatkichlarining dinamikasi, 2020-2025-yillar10

Yil
Umumiy 

kreditlar (trln 
UZS)

NPL ulushi (%) Zaxira/NPL 
qoplash (%)

Kapital yetarliligi 
(CAR, %) Risk narxi (bps)

2020 290.0 5.8 95.0 17.5 140.0

2021 330.0 5.2 100.0 18.2 130.0

2022 380.0 4.6 105.0 17.9 120.0

2023 430.0 4.2 110.0 18.4 115.0

2024 495.0 3.9 112.0 18.0 110.0

2025 560.0 3.7 115.0 17.8 108.0

Jadvalda 2020-2025-yillar davomida O‘zbekiston bank tizimidagi asosiy moliyaviy ko‘rsatkichlarning 
dinamikasi keltirilgan. Ma’lumotlardan ko‘rinib turibdiki, umumiy kreditlar hajmi yildan-yilga barqaror oshib 
borgan, bu iqtisodiyotdagi kredit faolligining ortganidan dalolat beradi. NPL (muammoli kreditlar) ulushi esa izchil 
kamayib, bank aktivlarining sifatini yaxshilanishini ko‘rsatmoqda. Shu bilan birga, zaxira/NPL qoplash darajasi 
va kapital yetarliligi (CAR) maqbul darajada saqlanib qolgan, bu esa tizimning barqarorligini ta’minlagan. Risk 
narxi (bps) yildan-yilga pasaygani esa kredit xavflarining kamayganini anglatadi.

1-rasm. NPL ulushi dinamikasi, % (2020-2025)11

Rasmda 2020-2025-yillar davomida O‘zbekiston bank tizimidagi muammoli kreditlar (NPL) ulushining 
o‘zgarish dinamikasi keltirilgan. Ma’lumotlar shuni ko‘rsatadiki, NPL darajasi yildan-yilga kamayib borgan 
bo‘lib, bu bank aktivlari sifati yaxshilanishi va risklarni boshqarish tizimining takomillashganidan dalolat beradi.

10	 Muallif hisob-kitoblari O‘zbekiston Respublikasi Markaziy bankining ochiq ma’lumotlari asosida (2020–2025-yillar bank tizimi ko‘rsat-
kichlari).

11	 O‘zbekiston Respublikasi Markaziy banki ochiq ma’lumotlari va tijorat banklari yillik hisobotlari asosida muallif tomonidan tayyorlan-
gan hisob-kitoblar.

2-rasm. Kapital yetarliligi (CAR) dinamikasi, % (2020-2025)12

Rasmda 2020-2025-yillar oralig‘ida O‘zbekiston bank tizimida kapital yetarliligi (CAR) ko‘rsatkichining 
dinamikasi aks ettirilgan. Ma’lumotlardan ko‘rinib turibdiki, 2020-yilda pandemiya sharoitlariga qaramay, 
banklarning kapital yetarliligi 17,5 % darajasida saqlanib qolgan. 2021-yilda CAR 18,2 % gacha oshib, 
tizimning barqarorligini mustahkamlashga xizmat qilgan. 2022-yilda biroz pasayish kuzatilgan bo‘lsa-da, 2023-
yilda ko‘rsatkich 18,4 % gacha ko‘tarilib, eng yuqori darajaga yetgan. So‘nggi yillarda kapital yetarliligi biroz 
kamaygan bo‘lsa-da, u baribir xalqaro me’yorlardan yuqori darajada saqlanib qolmoqda. Bu esa bank tizimining 
moliyaviy barqarorligi va kapital bazasining yetarliligidan dalolat beradi.

Expected Loss (EL) = PD × LGD × EAD
CAR = (Kapital / RWA) × 100%

2-jadval. Bank kredit portfeli bo‘yicha kutilayotgan zarar (EL) hisob-kitoblari - 2025-yil holatiga13

Segment EAD (trln UZS) PD (%) LGD (%) EL (trln UZS)

Chakana (Retail) 200 2.8 34 1.904

Korporativ 360 2.0 39 2.808

Jadvalda bank kredit portfelining chakana (retail) va korporativ segmentlari bo‘yicha kutilayotgan zarar 
(Expected Loss - EL) ko‘rsatkichlari keltirilgan. Ma’lumotlarga ko‘ra, chakana kreditlar hajmi (EAD) 200 trln 
so‘mni tashkil etib, bu segmentda defolt ehtimoli (PD) 2,8 % va zarar darajasi (LGD) 34 % bo‘lgan. Natijada 
kutilayotgan zarar 1,9 trln so‘mni tashkil etadi. Korporativ segmentda esa kredit hajmi 360 trln so‘m bo‘lib, PD 
2,0 %, LGD esa 39 % darajasida qayd etilgan. Bu segment bo‘yicha kutilayotgan zarar 2,8 trln so‘mni tashkil 
etmoqda. Umuman olganda, kutilayotgan zarar miqdori past bo‘lib, bu bank portfelining sifatli shakllanayotganini 
hamda risklarni boshqarish siyosati samarali ekanini ko‘rsatadi.Jami EL (bazaviy): 4.712 trln UZS; bu umumiy 
kredit hajmining taxminan 0.84% ini tashkil etadi.

12	  O‘zbekiston Respublikasi Markaziy banki ochiq ma’lumotlari va tijorat banklari yillik hisobotlari asosida muallif hisob-kitoblari.
13	  O‘zbekiston Respublikasi Markaziy banki va tijorat banklari ochiq ma’lumotlari asosida muallif hisob-kitoblari.

3-jadval. Bank kredit portfeli bo‘yicha kutilayotgan zarar (EL) hisob-kitoblari - 2025-yil holatiga14

Segment EAD (trln UZS) PD (%) LGD (%) EL (trln UZS)

Chakana (Retail) 200 5.0 44 4.4

Korporativ 360 4.0 49 7.056

Jadvalda bank kredit portfelining chakana (retail) va korporativ segmentlari bo‘yicha kutilayotgan zarar 
(Expected Loss - EL) ko‘rsatkichlari aks ettirilgan. Ma’lumotlarga ko‘ra, chakana segmentda kredit hajmi (EAD) 
200 trln so‘mni tashkil etib, defolt ehtimoli (PD) 5,0 % va zarar darajasi (LGD) 44 % bo‘lgan. Natijada kutilayotgan 
zarar (EL) 4,4 trln so‘mga teng. Korporativ segmentda esa kredit hajmi 360 trln so‘m, PD 4,0 %, LGD 49 % 
bo‘lib, bu yo‘nalish bo‘yicha kutilayotgan zarar 7,06 trln so‘mni tashkil etgan. Umuman olganda, korporativ 
segmentdagi risk darajasi chakana segmentga nisbatan yuqoriroq bo‘lib, bu yirik biznes kreditlarining hajmi va 
risk profilining nisbatan murakkabligi bilan izohlanadi. Kutilayotgan zarar ko‘rsatkichlari bank tizimida risklarni 
baholash va kapital yetarliligini aniqlashda muhim ahamiyat kasb etadi.

3-rasm. Kredit portfeli bo‘yicha kutilayotgan zarar (EL) taqqoslanishi - bazaviy va stress ssenariylarda (2025-yil 
holatiga)15

Rasmda 2025-yil uchun bank kredit portfelining chakana (Retail) va korporativ segmentlari bo‘yicha 
bazaviy va stress ssenariy sharoitlaridagi kutilayotgan zarar (Expected Loss - EL) darajalari taqqoslangan. 
Grafikdan ko‘rinib turibdiki, bazaviy ssenariyda jami EL 4,7 trln so‘mni tashkil etgan bo‘lsa, stress holatida bu 
ko‘rsatkich 11,5 trln so‘mgacha oshgan. Bu farq (6,7 trln so‘m) bank tizimi kapitaliga bosimni oshiradi hamda 
CAR darajasini 17,65 % dan 16,32 % gacha pasaytiradi.

Mazkur natijalar, tijorat banklarining kapital bazasi hozircha yetarli bo‘lsa-da, makroiqtisodiy noaniqliklar 
yoki risklarning kuchayishi sharoitida kapitalni qo‘shimcha mustahkamlash zarurligini ko‘rsatadi.

X U L O S A  V A  T A K L I F L A R
2020-2025-yillar oralig‘ida O‘zbekiston - 2030 strategiyasi doirasida tijorat banklarining kredit risklarini 

boshqarish tizimi izchil rivojlandi. Umumiy kreditlar hajmining ortib borishi bilan birga, muammoli kreditlar 
(NPL) ulushining pasayishi bank aktivlari sifatining yaxshilanganini ko‘rsatadi. Zaxira/NPL qoplash darajasining 
oshishi, kapital yetarliligi (CAR) ning xalqaro me’yorlardan yuqori saqlanib qolishi va risk narxining bosqichma-
bosqich kamayishi bank sektorida barqaror moliyaviy muhit shakllanganini tasdiqlaydi.

Stress-test natijalari shuni ko‘rsatadiki, iqtisodiy shok yoki salbiy ssenariyda ham banklarning kapital 
yetarliligi 16,3 % darajada saqlanib, minimal prudensial me’yor (10-12%) dan yuqori qolmoqda. Bu esa tizimning 
zarbalarga bardoshliligini va risklarni yengib o‘tish salohiyatini ifodalaydi. Shu bilan birga, kutilayotgan zarar (EL) 

14	  O‘zbekiston Respublikasi Markaziy banki ochiq ma’lumotlari va tijorat banklari hisobotlari asosida muallif hisob-kitoblari.
15	  O‘zbekiston Respublikasi Markaziy banki ma’lumotlari, tijorat banklari hisobotlari va muallif tahlillari asosida.

stress ssenariyda 2,4 baravar ortgani, potensial yo‘qotishlarning kapitalga nisbatan bosimini oshirayotganini 
ko‘rsatadi.2020-2025-yillar davomida tijorat banklarining kredit risklarini boshqarish mexanizmlari sifat jihatdan 
yaxshilangan, risklarni identifikatsiya qilish, baholash va diversifikatsiya qilish tizimi takomillashgan.

Takliflar
Risklarni modellashtirish tizimini takomillashtirish kerak. Tijorat banklarida PD (defolt ehtimoli), LGD (zarar 

darajasi) va EAD (ta’sir miqdori) modellari xalqaro standartlar asosida muntazam yangilanib borilishi lozim. Bu 
kutilayotgan zarar (EL) bahosining aniq va ishonchli bo‘lishini ta’minlaydi.

Stress-test amaliyotlarini kengaytirish ijobiy natija olib keladi. Banklar turli makroiqtisodiy ssenariylar 
- inflyatsiya, valyuta kursi, foiz stavkalari va sektor risklari bo‘yicha stress-testlarni muntazam ravishda 
o‘tkazishlari kerak. Bu holat potentsial xavflarni erta aniqlash imkonini beradi.

Kapitalni mustahkamlash siyosatini davom ettirish kerak, Risk og‘irliklari yuqori aktivlar bo‘yicha ehtimoliy 
yo‘qotishlarni qoplash uchun banklar kapital zaxirasini oshirish va foydani reinvestitsiya qilish siyosatini davom 
ettirishi zarur.

Diversifikatsiya va kredit portfeli sifatini oshirish kerak. Kredit portfelini tarmoqlar, segmentlar va hududlar 
kesimida diversifikatsiya qilish, yirik mijozlarga haddan ortiq konsentratsiyani kamaytirish risklarni yumshatadi.

Raqamli tahlil va monitoring tizimlari kuchautitrish kerak. Kredit risklarini real vaqt rejimida baholash 
imkonini beruvchi raqamli platformalar (AI, big data, scoring tizimlari) keng joriy etilishi kerak.

Markaziy bank bilan koordinatsiya muhim. Prudensial nazorat, kredit risklari bo‘yicha ko‘rsatkichlar (CAR, 
NPL, EL) monitoringini takomillashtirishda Markaziy bank va tijorat banklari o‘rtasidagi axborot almashinuvini 
kuchaytirish muhim.

2020-2025-yillar tajribasi shuni ko‘rsatdiki, O‘zbekiston bank tizimi barqaror kredit o‘sishini ta’minlash 
bilan birga, risklarni boshqarishda sezilarli yutuqlarga erishdi. 2030 strategiyasi doirasida bu jarayonni davom 
ettirish, kapitalni mustahkamlash va kredit portfeli sifatini oshirish mamlakat moliyaviy tizimining uzoq muddatli 
barqarorligini kafolatlaydi.

